
 

 

 

 

 

 

 

 

 

 

 

 

 

 

 

 

 

 

 

 

 

 



     

  

I. FUNDAMENTACIÓN. 

A Asociación Integro das persoas con Diversidade Funcional da Costa da Morte é a promotora de este proxecto. 

Esta asociación nace no ano 1992 coa finalidade de coordinar e defender os dereitos das persoas con diversidade 

funcional e dos seus familiares propulsando así a inclusión social de este colectivo. 

Desde os seus inicios,  a nosa traxectoria caracterizase polo constante desenrolo de actividades dirixidas a 

formación, inserción laboral, fomento da autonomía persoal e vida independente. Baseandonos na atención 

centrada na persoa o que permite ás persoas usuarias, ós seus familiares e incluso o propio persoal de apoio tomar 

decisións tendo en conta cales son as necesidades, os desexos e as preferencias mais importantes das persoas 

usuarias e as que hai que dar resposta tanto no presente como de cara a construción dun proxecto de vida 

autónoma.  

Contamos con un Centro de Día e un Centro Ocupacional, , ambos autorizados polo Xunta de Galicia (E-380) que 

contan con 30 e 15 prazas autorizadas respectivamente, os que na actualidade acoden 43 persoas usuarias, das 

cales 28 son do Centro de Dia e 15 do Centro Ocupacional. 

No 2022 cumprimos 30 anos con actividades especiais que xiraron en torno a elo; levamos a cabo diferentes 

proxectos: sensibilización en centros educativos, con edicións especiais nas que aparte das persoas voluntarias que 

nos acompañan habitualmente, contamos coa presenza do xefe de lesionados medulares do HUAC, Antonio 

Rodríguez Sotillo; concursos escolares sobre a inclusión e a discapacidade e charlas para a poboación xeral sobre 

diferentes temáticas relacionadas coa discapacidade. Como actos centrais tivemos en xullo unha Xornada de Portas 

abertas e como colofón final o 12 de novembro celebramos cunha gala a Inclusión, nun acto moi emotivo que 

xuntou a persoeiros de todos os ámbitos da nosa sociedade. 

De forma transversal leváronse a cabo os seguintes Programas e Servicios para as persoas con discapacidade do 

noso entorno rural: 

SERVIZOS 

 INFOASE.- Servizos de información e asesoramento en recursos para persoas con diversidade funcional nas 

áreas rurais (proporcionando información sobre axudas, servizos, formación, prestacións, etc). 

 FISIOTERAPIA e XIMNASIO.- Servizo no cal se realizan actividades físicas para a saúde traballando 

diferentes capacidades (como a forza, a flexibilidade, coordinación, o equilibrio, a mobilidade, etc.) para a 

recuperación e mantemento das funcións físicas das persoas con diversidade funcional, evitando deterioración 

física e mental. 



     

  

 LOGOPEDIA: Servizo que no que se prevén, se avalía e se tratan os trastornos da comunicación humana 

manifestados a través de patoloxías e alteracións na voz, na fala e na linguaxe (oral, escrita e xestual) na audición 

e en funcións orofaciais.  

 PSICOLOXIA: Brinda atención profesional psicolóxica as persoas usuarias e as familias/titores, 

subministrándolles atención psicolóxica, intervención familiar e orientación vocacional e profesional co fin de 

apórtalles solucións. 

 PODOLOXIA: Encargase da prevención, diagnostico, tratamento e rehabilitación de patoloxías dos pes. 

 TRANSPORTE ADAPTADO.- debido ao esparcemento xeográfico e rural onde se produce a actividade do 

Centro, xunto coa ausencia de transporte adaptado nas comarcas de acción, o centro ten actualmente seis vehículos  

adaptados para prestar este servizo os/as usuarios/as. 

 INTERMEDIACION E INTEGRACIÓN LABORAL.- Ten como obxectivo concienciar ao empresario e ós axentes 

sociais das vantaxes fiscais da contratación persoas con diversidade funcional. 

   

FORMACIÓN 

Mediante a formación práctica buscase mellorar a empregabilidade das persoas con diversidade funcional ao 

ofrecerlles unha formación para o emprego en alternancia co desempeño dunha actividade real e produtiva de 

calidade, da man dos expertos que as imparten. 

Aquí tamén se inclúen actividades ocupacionais que se desenvolven dentro do Centro Ocupacional tales como: 

- Curso competencias clave: preparación de un grupo de usuarios para a obtención do certificado de 

competencias clave nivel 1 e 2. Acompañamento ós exames. 

- Curso de procura activa de emprego: abordouse como facelo mediante as canles oficiais como as do SEPE, 

as paxinas dos concellos da contorna,... así como tamén se lles da formación en como afrontar unha 

entrevista por videoconferencia ou telefónica, etc. 

- Obradoiro de habilidades sociais: Desenroláronse diferentes dinámicas onde se ensinou a vencer os 

medos, a crear conversacións para comunicarse de forma asertiva e convincente. 

- Curso de manexo do teléfono intelixente, aproveitamento das capacidades de cada telefono, manexo e 

descarga de aplicacións, uso de whatsapp, redes sociais, etc. 



     

  

- Obradoiro sobre a resolución de conflitos: No meso aprendeuse a analizar os conflitos desde a súa orixe, 

traballouse diferentes técnicas, estratexias e métodos de transformación, xestión e solución do conflito de 

maneira positiva e, sobre todo, resolutiva. 

- Obradoiro sobre a reciclaxe de plásticos: O curso abordou o concepto da reciclaxe de plásticos (tipos de 

plástico, como reciclalos, onde botalos ...) e o desenrolo da Economía Circular a través do noso propio 

programa Diversiplas, no que lle damos unha segunda vida o plástico. 

- Curso de manipulador de alimentos, onde aprenderon a preservar a hixiene dos alimentos durante as 

diferentes etapas (preparación, transformación, envasado, almacenamento, distribución, venta e servizo) 

Ademais o Centro de Recursos en colaboración con COGAMI (Confederación Galega de Persoas con Discapacidade) 

desenvolvéronse diferentes cursos de formación como por exemplo auxiliar administrativo. 

         

PREVENCIÓN E SENSIBILIZACIÓN 

Nesta área realizanse diferentes campañas destinadas ao público en xeral, que pretenden sumar en positivo dentro 

das acción de visibilidade e inclusión efectiva das persoas con diversidade.  

 Campaña de DIVERESCOLA: tratase de diferentes actividades levadas a cabo cos ciclos de infantís dos CEIP 

da comarca, neles traballamos cos mais pequenos que as persoas con diversidade funcional forman parte da 

sociedade e son iguais aos demais a través de diferentes contos e dinámicas, como por exemplo e o conto do patiño 

feo ou xogos nos que eles teñen que desenrolan diferentes actividades pero prohibidos dalgunha función como 

pode ser a vista, unha man, etc. 

 Campaña prevención da lesión medular: Son charlas levadas a cabo nos IES da comarca nas cales se 

informou o alumnado das consecuencias de sufrir unha lesión medular, as cales non afectan só o propio lesionado/a 

senón a toda a súa familia e a toda a sociedade en xeral, pero tamén deixar claro que a maioría destes accidentes 

se podían previr evitando manter conductas de risco. Estas consistiron na proxección dun vídeo realizado pola 

entidade coa testemuña de especialistas da unidade de lesionados medulares do CHUAC así como de persoas que 

por diferentes tipos de accidente quedaron en cadeiras de rodas, seguido dunha charla coloquio coas persoas 

voluntarios da asociación onde intercambiaron opinións sobre o visto así como sobre o aprendido e por ultimo 



     

  

experimentaron o que se sinte ó atoparse en cadeira de rodas e as dificultades e as barreiras coas que se atopa 

cada día unha persoa con diversidade funcional  

 Campaña muller e diversidade funcional: a través da cal se reivindica a importancia da muller na sociedade 

actual e facilita o empoderamento das mulleres con diversidade funcional para que acaden a inclusión social que 

lles corresponde como membros da sociedade que son, neste senso este continuase a executa o programa PIMD 

RURAL (programa de intervención a muller con diversidade funcional do rural)  que está enfocado nas persoas con 

diversidade funcional pero principalmente nas mulleres con diversidade, durante o 2022 atendéronse 62 mulleres. 

 

Con motivo do 30 aniversario da entidade levou a cabo  edicións especiais do CAPACITA-T con xornadas específicas 

nos diferentes concellos do noso ámbito sobre diferentes temáticas relacionadas coa discapacidade; nalgunhas das 

charlas de prevención da lesión medular a aparte das persoas voluntarias nos soen acompañan, contamos coa 

presenza do xefe de lesionados medulares do HUAC ,Antonio Rodríguez Sotillo; dentro do Diverescola tamén se 

organizaron concursos escolares sobre a inclusión e a discapacidade; e como en anos anteriores participamos na 

actividade de sensibilización sobre PMR en Carballo. 

DATA LUGAR ACTIVIDADE 
nº 

participantes 

21/01/2022 CABANA LESIÓN MEDULAR 52 
25/01/2022 VIMIANZO DIVERESCOLA 69 
26/01/2022 VIMIANZO DIVERESCOLA 50 
03/03/2022 LAXE  LESIÓN MEDULAR 29 
16/03/2022 LAXE  DIVERESCOLA 38 
17/03/2022 LAXE  DIVERESCOLA 38 
23/03/2022 CORISTANCO LESIÓN MEDULAR 19 
07/04/2022 ZAS LESIÓN MEDULAR 21 
19/04/2022 CARBALLO LESIÓN MEDULAR 49 
20/04/2022 CARBALLO LESIÓN MEDULAR 46 
21/04/2022 LAXE  DIVERESCOLA 15 
23/05/2022 CARBALLO LESION MEDULAR 54 
17/06/2022 CARBALLO LESIÓN MEDULAR CAMPAÑA ESPECIAL 115 

      

    

 

 



     

  

 OCIO E TEMPO LECER 

Integro organizou e participou en diversas actividades tanto de lecer como visitas culturais, cunha ocupación media 

de 25 persoas. A continuación mostramos algunhas das actividades desenroladas: 

• Programa Mais que deporte: Realízanse diferentes actividades deportivas dende fútbol, voleibol, 
dardos, bolos, baloncesto... 

• Saída o teatro, a Cabana de Bergantiños 

• Ruta da auga no concello de Zas 

• Visita a Casa das Ciencias e a Domus en A Coruña 

• Visita o Luar 

• Saídas para coñecer diferentes empresas da zona 

• Saída a navegar por Muxía 

• Visita a Torre de Hércules 

• Lecer Náutico en Sanxenxo 

• Obradoiro de Arte e Saúde impartido por Asociación Participa 

• Saída o Aquapark. 

   

    

    



     

  

CENTRO OCUPACIONAL  (Autorización da Xunta de Galicia AS-380/1) 

Desde o Centro Ocupacional pretendese mellorar a formación e a capacitación ocupacional das persoas con 

diversidade funcional coa finalidade de conseguir a inclusión social e laboral. 

Tratase de dar resposta as necesidades das persoas usuarias e as súas familias, normalizando o acceso o mercado 

de traballo e xerando maior confianza e autoestima. 

Todo isto conséguese co desenrolo de Talleres Ocupacionais, accións formativas básicas e especializadas, con 

actividades que requiran adquisición de autonomía persoal, coa práctica de deporte, os programas de ocio e lecer 

que describimos a continuación: 

Programa de auto coidado: Este programa desenvolvese para  potenciar o coidado persoal  dos/as 

usuarios/as, mantendo a adquisición de destrezas e o establecemento de hábitos na hixiene , na presenza, na 

alimentación, así como no vestido e coidado da saúde. 

   

Programa de mantemento e rehabilitación física.: O área de mantemento e rehabilitación física xurde 

como instrumento de intervención e engloba nel o mantemento físico, a psicomotricidade e o deporte para a 

inclusión. Este área de intervención aglutina un universo de dominios que axudan á persoa a compoñer o que se 

considera como ter unha “boa calidade de vida”.  

   

 



     

  

Programa de tarefas do fogar.: Este programa ten como finalidade a de axudar á persoa a adquirir as 

destrezas precisas para funcionar na súa propia casa ou servizo residencial, así e como para que colabore no 

mantemento e coidado do centrode día. O noso interese reside en facer partícipes ós/ás usuarios/as do día a día, 

iniciándoos en colaboracións e pequenas responsabilidades facendo que o/a usuario/a se sinta realizado e “útil”. 

   

Programa de habilidades para o aprendizaxe e aplicación do coñecemento.: Establecese en base a tres 

bloques de contidos relacionados entre si: funcións mentais básicas, aprendizaxe básico e aplicación do 

coñecemento, para poder levar a cabo con éxito as actividades da vida cotidiá. 

   

Programa de habilidades sociais.: As cales son unha das áreas prioritarias no desenrolo social de calquera 

persoa. O seu aprendizaxe está condicionado polas experiencias vividas, o entorno no que nos movemos e os 

modelos que nos rodeen e por iso este programa pretende mellorar e fomentar a inclusión dos/as usuarios/as no 

seu entorno. 

   

 

 



     

  

Programa de vida comunitaria e social.: O programa ten como finalidade a de axudar á persoa a adquirir 

experiencias que soen redundar na mellora da calidade de vida, dado que brinda as oportunidades para 

relacionarse cos demais, asistir a diferentes eventos sociais, mellorar a condición física e o adestramento de 

destrezas para a ocupación durante o tempo libre en tarefas gratificantes. 

     

Programa de habilidades ocupacionais e pre-laborais.: Este programa prioriza e  céntrase en habilidades 

formais e secuenciadas, incidindo nos hábitos do traballo e relacións sociais que forman parte das actividades 

laborais, e que son a base para a inclusión socio-laboral da persoa. 

    

Programa de formación, orientación e inserción laboral: A formación, orientación e inserción laboral está 

centrada en dous aspectos fundamentais, por un lado a información, e por outro lado a formación, co fin de 

conseguir unha inserción laboral. 

   

 

 



     

  

CENTRO DE DÍA     (Autorización da Xunta de Galicia AS-380/2) 

O Centro de Dia e un servicio diúrno destinado a atención integral das persoas con diversidade funcional a partir 

dos 16 anos. Presta os coidados e o apoio necesario para lograr unha maior autonomía persoal e social. Tamén se 

lle presta asesoramento as familias para así poder mellorar a súa calidade de vida. 

Para conseguir todo isto lévanse a cabo programas de Autonomía Persoal, mobilidade ou programas de ocio e 

tempo de lecer que a continuación lles detallamos: 

Programa de auto coidado.: Este programa desenvolvese para  potenciar o coidado persoal  dos/as 

usuarios/as, mantendo a adquisición de destrezas e o establecemento de hábitos na hixiene , na presenza, na 

alimentación, así como no vestido e coidado da saúde. 

   

Programa de habilidades sociais e persoais.: Faise especial fincapé no mantemento e desenrolo dunha 

comunicación eficaz. Partimos dun enfoque de comunicación total, unha filosofía que se centra máis nas aptitudes 

da persoa que nas súas limitacións, utilizando todas as formas de comunicación que a persoa usuaria poida 

comprender. 

       

Programa de mantemento e rehabilitación física.: O área de mantemento e rehabilitación física xurde 

como instrumento de intervención e engloba nel o mantemento físico, a psicomotricidade e o deporte para a 

inclusión. Este área de intervención aglutina un universo de dominios que axudan á persoa a compoñer o que se 

considera como ter unha “boa calidade de vida”.  



     

  

    

   Programa de mantemento e rehabilitación cognitiva.: As funcións cognitivas son aquelas que nos 

permiten recibir a información do noso entorno, percibila, procesala, retela, rexistrala e tela dispoñible  para a súa 

utilización posterior. 

      

  Programa de tarefas do fogar.: Este programa ten como finalidade a de axudar á persoa a adquirir as 

destrezas precisas para funcionar na súa propia casa ou servizo residencial, así e como para que colabore no 

mantemento e coidado do centro de día. O noso interese reside en facer partícipes ós/ás usuarios/as do día a día, 

iniciándoos en colaboracións e pequenas responsabilidades facendo que o/a usuario/a se sinta realizado e “útil”. 

   

Programa de vida comunitaria e social.: O programa ten como finalidade a de axudar á persoa a adquirir 

experiencias que soen redundar na mellora da calidade de vida, dado que brinda as oportunidades para 

relacionarse cos demais, asistir a diferentes eventos sociais, mellorar a condición física e o entrenamento de 

destrezas para a ocupación durante o tempo libre en tarefas gratificantes. 



     

  

   

Programa de talleres: Na área ocupacional propoñemos unha serie de actividades ocupacionais que 

implican a execución dunha tarefa, a cal o seu fin é a terminación dun produto ou a prestación dun servizo, cun 

criterio de calidade aceptable para poder ter unha saída ó exterior, sen que sexa necesario un ánimo de 

rendibilidade.  

   

A finalidade tanto do programa de Centro de Día como de Centro Ocupacional é: “Proporcionar servizos a/s 

persoa/s con diversidade funcional e as súas familias para lograr a súa inclusión e vida independente”. 

DIVERSIPLAS + DIVERSO - PLASTICO 

Oito millóns de toneladas de lixo chegan ós nosos mares cada ano provocando graves problemas nos 
ecosistemas mariños, e para a Costa da Morte o mar é un entorno de vital importancia. De ahí este proxecto 
dirixido á recuperación e valorización de residuos plásticos, principalmente aqueles derivados da actividade 
marisqueira e da pesca, conseguindo ademais unha economía circular coas sinerxías xurdidas co sector 
pesqueiro e o marisqueo da nosa contorna. 
 
Este proxecto consiste na creación dun taller para o aproveitamento e tratamento de residuos plásticos, 
dándolle así unha segunda vida os mesmos. Sendo os principais obxectivos deste: 
 
• A promoción e integración social a través dunha iniciativa que traballa na erradicación e valorización dos 

residuos, principalmente dos plásticos. 

• Fomentar entre as persoas con disCapacidade oportunidades ocupacionais, terapéuticas ou laborais a 

través da valorización do lixo plástico para obter un beneficio social, económico e ambiental. 

• Crear unha rede de colaboración comunitaria. Todos podemos aportar o noso gran de area. 



     

  

  

   

   

XARDIN TERAPÉUTICO 

Mantemento do xardín terapéutico e cultivo de catro invernadoiros dirixidos ás persoas usuarias do centro 

ocupacional e centro de día  co obxectivo de mellorar a interacción social, estimular a memoria e a mente; mellorar 

a percepción do tempo (as estacións do ano); aumento da autoestima, fomento da toma de decisións; e fomento 

da actividade física.  

No relativo ao nivel terapéutico pedagóxico Integro adapta os contidos das accións formativas ao grupo usuario do 

centro para a súa introdución no xardín terapéutico e nas actividades que se van a planificar tanto de forma 

individual coma con outros colectivos. Ditas adaptacións teñen coma obxectivo promover a autonomía persoal e o 

uso do xardín de forma autónoma e independente por parte do grupo que asiste ao centro.  

As actividades foron eminentemente prácticas xa que é o xeito que mais facilmente permite interiorizar os novos 

coñecementos, tanto a nivel de uso do xardín coma de coñecementos sobre o medio ambiente. Estes traballos 

incidiron nas habilidades sociais a desenrolar para traballar e actuar conxuntamente con outros grupos no contexto 

do xardín e nas saídas ao litoral, co fin de traballar nun ambiente inclusivo e normalizador. 



     

  

   

   

II. OBXECTIVOS. 

Todas as actividades que se realizaron teñen como obxectivo promover o autonomía persoal das persoas con 

diversidade funcional, potenciando todo tipo de capacidades, non só as cognitivas ou intelectuais, senón tamén as 

que fan referencia ao seu equilibrio persoal, inclusión social, afectivas ou de relación social, así como as relacións 

interpersoais, tendo como base que as persoas que asisten como usuarios/as ó centro non teñan que afastarse do 

seu medio habitual de vida, evitando un afastamento da familia e do seu círculo máis próximo.  

Estes obxectivos abarcámolos dende tres perspectivas: 

 Persoal: Que repercuta directamente na propia persoa usuaria, mellorando as súas condicións físicas, 

psíquicas e cognitivas, tratando así de conseguir: 

✓ Incidir nas capacidades motoras de xeito que lle permita unha maior autonomía na súa vida diaria. 

✓ Atención psicolóxica individual e grupal de cara a acadar un equilibrio persoal e unha integración 

grupal que se poida extrapolar a unha inclusión social. 

✓ Alfabetización, uso das tecnoloxías da información, incremento dos seus coñecementos e cultura 

xeral. Dotándoos así dos coñecementos e habilidades necesarias para desenvolverse na vida 

cotidiá e/ou laboral. 

✓ Promover  hábitos de hixiene persoal. 

✓ Participación tanto de xeito activo como pasivo en actos deportivos e culturais. 

✓ Incremento do seus coñecementos sobre o medio natural que nos rodea e os seus beneficios. 



     

  

 Familiar: Actividades que repercutan na convivencia diaria da persoa usuaria coa súa familia e polo tanto  

na situación  familiar no seu conxunto: 

✓ Respiro familiar. 

✓ Aprendizaxe de habilidades domésticas, coma poden ser limpeza e cociña,  organización 

económica, etc. que despois poidan facer na súa vida cotiá. 

✓ Información e asesoramento ás familias. 

✓ Educación Familiar (escola de familiares). 

✓ Incremento do seus coñecementos sobre o medio natural que nos rodea e os seus beneficios. 

 Social: Trátase de promover a inclusión da  persoa usuaria no seu entorno, xa que esta inclusión non só 

repercute na persoa con diversidade funcional e na súa familia, senón que tamén incide no seu entorno 

máis próximo: 

✓ Aprendizaxe de normas e desenvolvemento de hábitos de convivencia. 

✓ Habilidades sociais e de desenvolvemento. 

✓ Promoción das relacións interpersoais. 

✓ Familiarización cos medios existentes na comunidade. 

✓ Posibilitar o aprendizaxe e desenvolvemento de habilidades relacionadas co ámbito do mundo 

laboral. 

✓ Posibilitar o aprendizaxe de diferentes grupos e desenvolvemento de habilidades relacionadas co 

medio natural que nos rodea e os seus beneficios, facilitando así a inclusión de todos dentro do 

entorno rural que nos rodea. 

✓ Contribuír, a través da formación e a ocupación, a unha maior e efectiva participación na vida 

social, desenvolvemento da súa autonomía e a mellora da autoestima. 

III. POBOACIÓN DESTINATARIA. 

As persoas destinatarias do servizo son maiores de 16 anos con diversidade funcional que residan nalgún concello 

do ámbito de actuación. Así como as persoas usuarias dos centros de dia e ocupacional. 

IV. ÁMBITO DE ACTUACIÓN. 

O ámbito de actuación do proxecto, abarca as Comarcas de Bergantiños e Terra de Soneira; formadas por 9 

Concellos: Cabana de Bergantiños, Camariñas, Carballo,  Coristanco, Laxe, Malpica,  Ponteceso, Vimianzo e Zas. 



     

  

V. UBICACIÓN. 

O programa executase dende o Centro de Recursos “INTEGRO” sito en A Pedra nº 30 Nantón C.P 15.149; Cabana 

de Bergantiños (A Coruña). 

O horario de atención é de 9:00h a 17:00h de luns a venres. 

VI. METODOLOXÍA. 

A metodoloxía esta centrada na persoa usuaria, desenrolando a autonomía persoal que lle permite desenvolverse 

nos diferentes entornos: educativos, sociais, económicos y laborais, e na inclusión social para lograr o exercicio dos 

seus dereitos en condicións de igualdade e respectando a súa identidade persoal. Recoñecendo a súa capacidade 

para decidir, de participación e sendo promotor do seu proceso de mellora, en definitiva sendo membro activo da 

comunidade na que vive. 

Estase levando a cabo unha metodoloxía activa na que o profesional e o guía e facilitador e o propio usuario 

protagonista ou suxeito activo do seu propio aprendizaxe. 

Cada persoa usuaria do centro ten un plan individual de intervención onde se marcan os obxectivos anuais a 

alcanzar. Este plan é comunicado os familiares e a propia persoa usuaria. Previo a elaboración do plan mantense 

unha reunión cos familiares e o coa persoa usuaria onde se escoitan as necesidades e expectativas de cada unha 

das partes. Así mesmo, para a elaboración do PIA tense en conta a historia social. 

Para a avaliación do plan individual mantéñense reunións periódicas do equipo de intervención, onde se avalían os 

obxectivos marcados, a súa consecución ou non, os motivos de non alcanzar ditos obxectivos, obxectivos novos, 

accións a realizar. E o final de cada ano márcanse os obxectivos cara o ano seguinte. 

Todo elo queda rexistrado no propio PIA onde se reflexan os asuntos tratados e os acordos adoptados. 

O programa caracterizase por ser aberto, flexible, suxeito a cambios, traballo en grupo, respecto a individualización 

e interese persoal. 

 A atención integral centrada na persoa e aquela que se dirixe a consecución de melloras en todos os ámbitos de 

calidade de vida e benestar da persoa, partindo do respecto plena a súa dignidade e dereitos dos seus intereses e 

preferencias e contando coa súa participación efectiva. 

VII. LINGUA DO PROGRAMA. 

O programa desenrolouse integramente en lingua galega, así como toda a documentación que se xerou (dípticos, 

memorias, carteis...) foi en galego. Utilizando sempre unha linguaxe comprensiva e adaptada a capacidade 

intelectual da persoa usuaria tanto na área laboral como na social. 



     

  

VIII. MATERIAIS 

O centro de recursos INTEGRO conta: 

− Oficinas equipadas co mobiliario preciso para a realización das entrevistas: mesas, cadeiras, ordenadores, 

conexión a internet, teléfono, sistema en rede... 

− Aula de Fisioterapia equipada con: espaldeiras, camillas, paralelas, bancos de musculación, bicicletas 

estáticas, elípticas, cintas de andar, pesos, mesa de traballo manual, roda, balóns, espello vertical… 

− Aula de informática equipada con 15 ordenadores. 

− Tres aulas para realizar diversos talleres. 

− Aseos  e duchas adaptados  

 

IX. AVALIACIÓN 

Para avaliar o presente programa, tivéronse en conta os seguintes indicadores: 

✓ Número de persoas con diversidade funcional usuarias dos servizos: 43 persoas de atención directa en 

Centro Ocupacional e Centro de Día, no servizo de INFOASE atendemos a 32 novas persoas que viñeron 

pregunta polo acceso o centro, e continuouse prestando atención a 62 mulleres dentro do programa de 

atención a mulleres con diversidade funcional (PIMD RURAL) e no programa de Ocio e lecer so puideron 

participar as 25 persoas que acoden a diario o centro, co cal o número de persoas participantes viuse 

diminuído o non poder participar persoas asociadas nin poboación en xeral. 

✓ Grao de satisfacción das persoas usuarias e dos seus familiares; rexistrados mediante entrevistas e 

cuestionarios de valoración:  92,25% 

Os datos foron obtidos das enquisas de satisfacción pasadas tanto as persoas usuarias como a familiares así como 

do propio PIA de cada un dos usuarios. 

Os datos foron obtidos das enquisas de satisfacción pasadas tanto a usuarios como a familiares así como do propio 

PIA de cada un dos usuarios. 


